
             

           Jeu less aunc buc

Jeu less aunc buc murir,aunc inaga mirar

la primavera cul vestgiu da flurs,

cul flad aschi migeivel plein odurs

che svegl‘en tuts in desideri aschi car.

     

     Jeu less aunc buc murir,aunc inaga sentir

     la stad che dersch‘il cauld sugl ér el catsch

     e fa semadirar il sem ch‘il bratsch

     ha cun quitau gliez di fiers or cun benedir.

Jeu less aunc buc murir,aunc inaga palpar

las spigias melnas cun miu maun tremblont,

fladar l‘odur dil fretg schi giavinont

che dat perdetga nobla d‘in stentus barhar.

     

     Jeu less aunc buc murir,aunc inaga mirar 

     co scrottas alvas crodan giud gl‘azur

     zugliond il mund en in manti tut pur,

     zuppond il mal e tut entiert dil mund barbar.

